
shrIvAsarasarasvatIsuprabhAtam

ಶ್ರೀವಾಸರಸರಸ್ವತೀಸುಪ್ರಭಾತಂ

ಉತ್ತಿಷ್ಠೋತ್ತಿಷ್ಠ!ಹೇ ವಾಣಿ!ಉತ್ತಿಷ್ಠ!ಹಂಸಿನೀಧ್ವಜೇ .

ಉತ್ತಿಷ್ಠ!ಬ್ರಹ್ಮಣೋ ರಾಜ್ಞಿ! ತ್ರೈಲೋಕ್ಯಂ ಮಂಗಲಂ ಕುರು .. 1..

ಜಾಗೃಹಿ ತ್ವಂ ಮಹಾದೇವಿ!ಜಾಗೃಹಿ ತ್ವಂ ಸರಸ್ವತಿ! .
ಜಾಗೃಹಿ ತ್ವಂ ಚತುರ್ವೇದಿ!ಲೋಕರಕ್ಷಾವಿಧಿಂ ಕುರು! .. 2..
ಲೋಕಾಃ ಸರ್ವೇ ಶುಚಾಂಭೋಧೌ ನಿಮಗ್ನಾಸ್ತಾನ್ ಸಮುದ್ಧರ!

ತ್ವಮೇವೈಕಾ ಸ್ವಯಂವ್ಯಕ್ತಾ ಸಮರ್ಥಾ ಸಿಕತಾಭವಾ! .. 3
ಶ್ರೀವಾಣಿ!ಸರ್ವಜಗತಾಂ ಜನನಿ!ಪ್ರಮೋದೇ!
ಜಿಹ್ವಾಗ್ರವಾಸಿನಿ ಮನೋಹರಿ ವೇಧಸಸ್ತ್ವಂ .

ವಾಂಛಾಪ್ರದಾಯಿನಿ!ಸಮಾಶ್ರಿತಭಕ್ತಕೋಟೇಃ
ಶ್ರೀಪದ್ಮಜಾತದಯಿತೇ! ತವ ಸುಪ್ರಭಾತಂ! .. 4..
ತವ ಸುಪ್ರಭಾತಮಖಿಲಾರ್ಥದಾಯಿನಿ!

ಕಮನೀಯಗಾತ್ರಿ! ಕರುಣಾತರಂಗಿಣಿ!

ಕಮಲಾಯತಾಕ್ಷಿ!ವದನೇಂದುಮಂಡಲೇ !

ಪರಮೇಷ್ಠಿದೇವಿ!ಸುರಸುಂದರೀಸುತೇ! .. .. 5..
ಶ್ರೀವ್ಯಾಸಪೂಜಿತಪದಾಂಬುಜಕೋಮಲಾಂಗಿ!
ಕಾರ್ತಸ್ವರಾಂಚಿತವಿಶೇಷವಿಭೂಷಿತಾಂಗಿ! .
ಪ್ರಾಲೇಯಮೌಕ್ತಿಕಶಶಾಂಕಸುಶೋಭಿತಾಂಗಿ!
ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ .. 6..

ಶ್ರೀಗೌತಮೀತಟಸಮೀಕೃತಸೈಕತೇನ
ವ್ಯಾಸೇನ ಸೇಚನಸಮಾಹಿತ ಶ್ರೀಕರೈಶ್ಚ .
ಶ್ರೀಷೋಡಶೀ ಮನುಜಸೇನ ನಿರೂಪಿತಾ ತ್ವಂ
ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ! .. 7..
ವಲ್ಲೀತ್ರಯಾಂತರಸುಚಕ್ರಸಮರ್ಚನೇನ var ಸುಚಿತ್ರ
ಶ್ರೀಮಂತ್ರವಾಗ್ಭವಸಮುಚ್ಚಯ ಕೂಟದೇಶೇ! .
ವ್ಯಕ್ತಾಸಿ ರಕ್ಷಿತುಮಿತಃ ಸ್ವಯಮೇವ ದೇವಿ .

ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ! .. 8..

ಶ್ರೀವಾಸರಸರಸ್ವತೀಸುಪ್ರಭಾತಂ

ಶ್ರೀಮಂತ್ರರಾಜತನುಬೀಜವಿರಾಜಮಾನಾಂ
ಓಂಕಾರತತ್ತ್ವವಿಶದಾಯ ಗೃಹೀತಮೂರ್ತಿಂ! .
ತ್ವಾಂ ಪಂಡಿತಾ ಭುವಿ ಭಜಂತಿ ಸರಸ್ವತೀತಿ
ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ! .. 9..
ಓಂಕಾರಪಂಜರಶುಕೀಂ ನಿಗಮಾಂತ ವೇದ್ಯಾಂ!
ಹ್ರೀಂ ಮಾತೃಕಾವರಣ ಶ್ರೀಂಯುತ ಬ್ಲೂಂಚ ಸೌರೈಂ .

ಕ್ಲೀಂ ಸೌಶ್ಚ ಸೈಂಗತದಶಾಕ್ಷರದೇವಿ ವಂದೇ
ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ! .. 10..
ಸಂಸಾರತಾರಕಮಹಾಮನುಬೀಜವರ್ಣಾಂ
ಮಾಯಾಮಯೀಂ ಗುಣಮಯೀಂ ಸಗುಣೋದ್ಭವಾಂ ತ್ವಾಂ .

ಶಕ್ತಿತ್ರಯಾತ್ಮಕಚಿತೀತಿ ಜಪಂತಿ ಬುದ್ಧಾಃ
ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ! .. 11..
ಸೌಂದರ್ಯವಾರಧಿತರಂಗ ಪರಂಪರಾಯಾಂ
ವೇಲಾನಿರೂಪಕಮನೋಹರದೇಹದೀಪೇ .

ಸರ್ವೋಪಮಾನನಿಚಯಸ್ಯ ಸಮೋಪಮೇಯೇ
ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ! .. 12..
ಸಂಗೀತವಾಙ್ಮಯಕಲಾಪ್ತಸುಹಾಸನೇತ್ರಿ!
ರಾಗೈಶ್ಚ ಷೋಡಶಸಹಸ್ರವಿಧೈಶ್ಚ ಗೀತೇ .

ಆನಂದದಾಯಕರಸೈರ್ಖನಿಭಿಶ್ಚ ಪೂರ್ಣೇ
ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ! .. 13..
ಸೌಭಾಗ್ಯದೇ! ತ್ವಮಿಹ ವಿದ್ರುಮವರ್ಣಲಕ್ಷ್ಮೀಃ
ವಿದ್ಯಾಪ್ರದೇ! ತ್ವಮಿಹ ಧೌತಸುಧಾಂಶುವಾಣಿ .

ಶತ್ರುಂಜಯೇ! ತ್ವಮಿಹ ನೀಲತಮಾಲಕಾಳೀ
ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ! .. 14..
ಶ್ರೀಚಕ್ರಮಂದಿರವಿಹಾರಿಣಿ! ರಾಜ್ಯಲಕ್ಷ್ಮಿ!
ರಾಕಾಸುಧಾಕರಶಿರೋಮಣಿ!ನೀಲವೇಣಿ! .

ರಾಜೀವಲೋಚನಶಿರೀಷಸುಮಾಗ್ರನಾಸೇ .

ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ! .. 15..
ಕೌಮಾರಶೈಲಶಿಖರೇ ಸುಖವಾಸಯೋಗ್ಯೇ
ಸೂರ್ಯೇಂದ್ರವಿಷ್ಣುಶಿವಪುತ್ರಗಣೇಶಮುಖ್ಯೈಃ .
ವಾಸಿಷ್ಠವಾರುಣಿವರೈಶ್ಚ ಸುಪೂತತೀರ್ಥೇ
ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ! .. 16..

ಅಷ್ಟಾಬ್ಜಪುಂಜಿತವಿಶೇಷವಯೋವಿಲಾಸೇ!
ಬಿಂಬಾಧರಾಂಚಿತಸುಹಾಸವಿಲಾಸರೇಖೇ/ನೇತ್ರೇ! .
ಕಾರುಣ್ಯಪೂರಿತದೃಗಂಚಲರಮ್ಯಮೂರ್ತೇ
ಶ್ರೀವಾಣಿ!ವಾಸರಪುರೇ! ತವಸುಪ್ರಭಾತಂ! .. 17..
ಔದುಂಬರಾಖ್ಯತರುಮೂಲಪವಿತ್ರದೇಶೇ
ದತ್ತಾವಧೂತಯತಿರತ್ರ ಗೃಹೀತದೀಕ್ಷಃ .
ಜಪ್ತ್ವಾ ತ್ವದೀಯಶುಭನಾಮ ಬಭೂವ ಸಿದ್ಧಃ
ಶ್ರೀವಾಣಿ !ವಾಸರಪುರೇ! ತವ ಸುಪ್ರಭಾತಂ! .. 18..
ಪ್ರತ್ಯೂಷರಂಜಿತನವಾರ್ಕಮರೀಚಿಪುಂಜಾಃ
ಪ್ರಾಂತಪ್ರಶಾಂತಪ್ರಕೃತಿಂ ರಮಣೀಯದೃಶ್ಯಾಂ .

ಸಂಭಾವಯಂತಿ ಚ ವಿರಚ್ಯ ಸರಸ್ವತೀಹ
ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ! .. 19..
ನಿತ್ಯಂ ತವಾರ್ಚಕಸುಧೀಶ್ಚ ಮುಖಾರವಿಂದಂ
ಶ್ರೀಖಂಡಚೂರ್ಣಹರಿತಾಲಸುಗಂಧತೀರ್ಥೈಃ .
ಬ್ರಾಹ್ಮೇ ಮುಹೂರ್ತಸಮಯೇ ರಚನಾಂ ಕರೋತಿ
ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ! .. ! 20..
ಸಪ್ತಸ್ವರಾಂಚಿತಮನೋಹರನಾದಯುಕ್ತೈಃ
ಪ್ರಾಭಾತಕಾಲಿಕಸುನಾದವಿನೋದರಾಗೈಃ .
ಗಾಯಂತಿ ಕೋಕಿಲಮಯೂರಮರಾಲಚಕ್ರಾಃ
ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ! .. 21..
ದೀಕ್ಷಾವಿಧಾನನಿಯಮಾನುಸರೇಣ ಭಕ್ತಾಃ
ಗತ್ವಾ ಪುರೇ ಭವತಿ!ದೇಹಿ ಘೃಣಾಕ್ಷಭಿಕ್ಷಂ .

ಯಾಚಂತಿ ತಾನಿತಿ ಗೃಹಸ್ಥತದಾತ್ಮರೂಪಾನ್
ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ! .. 22..
ಯೋಗೀಶಮಾನಸಸರೋವರರಾಜಹಂಸಿ!

ಭಕ್ತಾಲಿಮಾನಸಸರೋಜವಿಹಾರಭೃಂಗಿ! .
ಶ್ರೀಚಕ್ರಷೋಡಶಮಹಾಮನುಬೀಜವಾಸೇ
ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ! .. 23..
ಜ್ಞಾನಾತ್ಮಿಕೇ!ವಿವಿಧವಸ್ತುವಿವೇಕರೂಪೇ!
ಇಚ್ಛಾತ್ಮಿಕೇ!ಭಗವದಾತ್ಮಸಮಾನರೂಪೇ! .
ಯತ್ನಾತ್ಮಿಕೇ!ಪರಮಧಾಮ ಸಮಾತ್ತರೂಪೇ
ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ! .. 24..

ಶಿಂಜಾನಕಂಕಣನಿನಾದವಿನೋದಪಾಣೇ!
ವೀಣಾವಿವಾದನವಿಜೃಂಭಿತಪೂರ್ಣರಾಗೇ! .
ವಿನ್ಯಸ್ತಹಸ್ತಭ್ರುಕುಟೀಚುಬುಕಾಕ್ಷಿವತ್ಸೇ
ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ! .. 25..
ಕೂಜಂತಿ ದೇವಿ!ಚರಣಾಯುಧಪಕ್ಷಿಸಂಘಾಃ!
ಗಾಯಂತಿ ದೇವಿ! ತವ ಮಾಗಧವಂದಿವೃಂದಾಃ .
ಅರ್ಚಂತಿ ದೇವಿ!ಭುವಿ ವೈದಿಕಕಾವ್ಯಶಿಷ್ಯಾಃ
ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ! .. 26..
ದಿವ್ಯಾಪಗಾವಿಕಸಿತಾಚ್ಛಸುವರ್ಣಪುಷ್ಪಾಃ
ಹಸ್ತಾಶ್ಚ ಮಂತ್ರಪಠನಾನುರಣೇನ ದೇವಾಃ .
ತಿಷ್ಠಂತಿ ದೇವಿ! ತವ ಮಂದಿರಮುಖ್ಯಮಾರ್ಗೇ .

ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ .. 27..

ದಿಕ್ಪಾಲಕಾಶ್ಚ ತವ ಪೀಠಕಕೋಣದೇಶೇ
ಶ್ರೀಚಕ್ರಮಂದಿರನವಾವರಣೇಷು ದೇವಾಃ .
ಸ್ಥಿತ್ವಾ ಚ ಮಂಗಲಪುರಶ್ಚರಣಂ ಪಠಂತಿ
ಶ್ರೀವಾಣಿ!ವಾಸರಪುರೇ! ತವ ಸುಪ್ರಭಾತಂ! .. 28..
ಇತ್ಥಂ ಸರಸ್ವತಿ! ಕೃತಂ ಚಿನವೇಂಕನೇನ
ವೇದಾಂತಮಂತ್ರಜಪಪಾಠವಿಧಾನಪೂರ್ವಂ .

ಪಾರಾಯಣೇನ ಚ ಪವಿತ್ರಚರಿತ್ರಗಾನಂ
ಪುಣ್ಯಾವಹಂ ಸಕಲಮಂಗಲಸುಪ್ರಭಾತಂ! .. 29..
ಇತಿ ಶ್ರೀವಾಸರಸರಸ್ವತೀಸುಪ್ರಭಾತಂ ಸಮಾಪ್ತ್ಮ್ ..
NA, PSA Easwaran, Malleswara Rao

